
ᒥᓂᔅᑕᖓᑦ ᑮᓇᐅᔭᓕᕆᔩᑦ/ᐃᖅᑲᓇᐃᔭᖅᑐᓕᕆᓂᕐᒧᑦ ᖁᕕᐊᓱᒃᐳᖅ 
ᖃᓄᐃᓕᒍᑕᐅᓂᖓᓂᒃ ᐃᓕᓴᐄᔨᑦ ᑳᓐᑐᕌᖓᑦᑕ ᓂᕈᐊᕈᑕᐅᓂᖓ 

 
ᐃᖃᓗᐃᑦ, ᓄᓇᕗᑦ (ᒫᑦᓯ 17, 2000) – ᒥᓂᔅᑕ ᑭᐅᓪᕙᓐ ᐃᖕ ᖁᕕᐊᓱᒻᒪᕆᒃᐳᖅ ᓂᕈᐊᓂᖏᓐᓂᒃ 
ᓄᓇᕗᒥ ᐃᓕᓴᐃᔩᑦ ᑲᑐᔾᔨᖃᑎᒌᖏᑦ ᐊᖏᕈᑎᖃᕐᓂᖏᓐᓂᒃ ᑳᓐᑐᕌᒥᒃ ᓴᖅᑭᑕᐅᔪᒥᒃ ᓄᓇᕗᑦ ᒐᕙᒪᖏᓐᓄᑦ 
ᐊᒻᒪᓗ ᑖᒃᑯᐊ ᓄᓇᕗᒥ ᐃᓕᓴᐃᔩᑦ ᐊᖏᖃᑎᒌᒐᓱᐊᖅᑎᖏᑦᑕ ᑲᑎᒪᔨᕋᓛᖏᓐᓄᑦ. 
 
"ᖁᕕᐊᓱᒃᐳᖓ ᐊᐅᓚᓂᖃᑦᓯᐊᖅᑐᒥᒃ ᐱᐊᓂᓚᐅᕐᓂᖓᓂᒃ ᓯᕗᓪᓕᖅᐹᒥ ᓄᓇᕗᒥ ᐃᓕᓴᐃᔩᑦ 
ᑲᑐᔾᔨᖃᑎᒌᑦᑕ ᐊᖏᖃᑎᒌᒍᑎᖏᑦ,' ᒥᓂᔅᑕ ᐃᖕ ᐅᖃᓚᐅᖅᑐᖅ. "ᐊᖏᖃᑎᒌᒍᑎᖃᕐᓂᖅ ᐱᐅᓂᖅᐹᖑᖕᒪᑦ 
ᓄᓇᕗᒥ ᐃᓕᓐᓂᐊᖅᑎᓄᑦ." 
 
ᐱᖓᓱᓄᑦ ᐊᕐᕌᒍᓄᑦ ᐊᖏᖃᑎᒌᒍᑦ ᐃᓚᖃᖅᑐᖅ ᑮᓇᐅᔭᓕᐊᖏᑦᑕ ᐅᓄᖅᓯᒋᐊᕈᑎᒃᓴᖏᑦ 3 1/2-ᐳᓴᓐ, 2 
3/4-ᐳᓴᓐ, ᐊᒻᒪᓗ 2 3/4-ᐳᓴᓐ ᐊᑐᓂ ᐱᖓᓱᓂ ᐊᕐᕌᒍᓂ, ᐅᑎᕐᕕᐅᔪᓐᓇᕐᓗᑎᒃ ᓯᑦᑏᕙ 1999-ᒥᑦ.  
ᐅᓄᖅᓯᒋᐊᖅᑎᑕᐅᙱᔪᑦ ᐊᒻᒪᓗ ᖁᒡᕙᕆᐊᖅᑕᐅᓪᓗᑎᒃ ᐃᓕᓴᐃᔩᑦ ᐊᔪᕈᓐᓃᖅᓴᒍᑎᖏᑦ, 
ᐅᖃᕈᓐᓇᑦᓯᐊᕐᓂᕐᒧᑦ ᐃᑲᔫᑕᐅᕙᒃᑐᑦ ᐅᖃᐅᓯᒃᑯᑦ, ᐃᓕᓴᐃᔩᑦ ᐊᖏᔪᖅᑳᖏᑦᑕ ᐃᑲᔫᓯᐊᕆᕙᒃᑕᖏᑦ ᐊᒻᒪᓗ 
ᐅᑭᖅᑕᖅᑐᒥᐅᑕᐅᔾᔪᓯᐊᖑᕙᒃᑐᑦ.  ᐊᒻᒪᓗᑦᑕᐅᖅ, ᐊᑕᐅᓯᐊᕐᓗᒍ ᐃᓕᓴᐃᔨᐅᓂᕐᒧᑦ ᐊᑭᓕᐅᑕᐅᓂᐊᖅᑐᑦ 
$750. ᐃᓕᓴᐃᔨᓕᒫᓄᑦ ᐃᖅᑲᓇᐃᔭᕆᐊᓯᓚᐅᖅᑐᓄᑦ ᕕᕝᕗᐊᕆ 21, 2000. 
 
ᐊᖏᖃᑎᒌᒐᓱᐊᕐᓂᒃᑯᑦ ᐅᓄᖅᓯᒋᐊᕈᑕᐅᔪᑦ ᐅᑭᐅᖅᑕᖅᑐᒥᐅᑕᐅᓂᕐᒧᑦ ᐃᑲᔫᑕᐅᕙᒃᑐᑦ ᐃᓚᖃᖅᑐᑦ 10-
ᐳᓴᓐᒥᑦ ᐅᓄᖅᓯᒋᐊᕐᓗᑎᒃ, ᐅᑎᖅᑐᒃᓴᒫᖑᓪᓗᑎᒃ ᓯᑦᑏᕙ 1999-ᒥᓂᒃ ᐊᒻᒪᓗ 15-ᐳᓴᓐᒥᑦ ᐅᓄᖅᓯᒋᐊᕐᓗᑎᒃ 
ᐊᐃᐳᕈ 1, 2000.  ᑕᒪᓐᓇ ᒪᓕᒃᑐᖅ ᒥᓂᔅᑕᐅᑉ ᐅᖃᐅᓯᕆᓚᐅᖅᑕᖓᓂᒃ ᔮᓐᓄᐊᕆ 17, 2000-ᒥ 
ᑐᓴᖅᑎᑦᑎᔾᔪᑎᒋᓚᐅᖅᑕᖓᓂᒃ ᑖᒃᑯᐊ 15-ᐳᓴᓐᒥᑦ ᐅᓄᖅᓯᒋᐊᕋᔭᕐᓂᖏᑦ ᓄᓇᕗᑦ ᒐᕙᒪᖏᑦᑕ 
ᐃᖅᑲᓇᐃᔭᖅᑎᓕᒫᖏᑦ ᐱᒋᐊᕐᓗᒍ ᐊᐃᐳᕈ 1, 2000.  ᑕᒪᓐᓇ ᐊᓯᔾᔨᕈᑕᐅᔪᖅ ᐊᑐᓕᕐᓂᐊᖅᑐᖅ ᓄᓇᕗᒥ 
ᐃᓕᓴᐃᔩᑦ ᑲᑐᔾᔨᖃᑎᒌᖏᓐᓄᑦ,  ᐊᐅᓚᑦᑎᔩᑦ ᑮᓇᐅᔭᓕᐊᖏᑦ ᐊᒻᒪᓗ ᐃᓚᐅᑎᑕᐅᙱᑦᑐᑦ 
ᐃᖅᑲᓇᐃᔭᖅᑎᓄᑦ ᐊᐃᐳᕈ 1, 2000 ᐊᒻᒪᓗ ᓄᓇᕗᒥ ᐃᖅᑲᓇᐃᔭᖅᑏᑦ ᑲᑐᔾᔨᖃᑎᒌᖏᓐᓄᑦ ᑖᒃᑯᐊ ᓄᑖᑦ 
ᑳᓐᑐᕌᖑᔪᑦ ᓇᓗᓇᐃᖅᑕᐅᑐᐊᖅᐸᑕ. 
 
ᑎᑎᖃᑦ ᑐᑭᓯᐅᒪᔾᔪᑕᐅᓂᐊᖅᑐᑦ ᐊᑎᓕᐅᕈᑕᐅᓚᐅᖅᑐᑦ ᐱᕕᒃᓴᖃᖅᑎᑕᐅᓪᓗᑎᒃ ᓄᓇᕗᒥ ᐃᓕᓴᐃᔩᑦ 
ᑲᑐᔾᔨᖃᑎᒌᖏᑦ ᐅᖃᐅᓯᒃᓴᖃᖅᐸᑕ ᓄᓇᕗᑦ ᒐᕙᒪᖏᓐᓄᑦ ᐱᔾᔪᑎᒋᓪᓗᒋᑦ ᐃᑲᔫᑎᒋᒐᓱᐊᖅᑕᖏᑦ ᐊᒻᒪ 
ᓴᓂᕐᕙᖅᑕᐅᓂᐊᕐᓂᖏᑦ ᑮᓇᐅᔭᑦ ᐃᓕᓐᓂᐊᖅᑐᓕᕆᔨᒃᑯᓐᓄᑦ.  ᑕᒪᓐᓇ ᐱᕕᒃᓴᐅᔪᖅ 
ᐱᔪᓐᓇᖅᑎᑦᑎᓂᐊᖅᑐᑦ ᑖᒃᑯᐊ ᓄᓇᕗᒥ ᐃᓕᓴᐃᔩᑦ ᑲᑐᔾᔨᖃᑎᒌᖏᑦ ᐃᓚᐅᔪᓐᓇᕐᓗᑎᒃ 
ᐋᖅᑭᒃᓱᖅᑕᐅᕙᓪᓕᐊᓂᖓᓄᑦ "ᓴᓇᔭᐅᓯᒪᔪᖅ ᓄᓇᕗᒥ" ᐅᑭᐅᖅᑕᖅᒥᐅᑕᐅᓂᕐᒧᑦ ᐃᑲᔫᑕᐅᕙᒃᑐᑦ. 

